
				এই পাতাটির মুদ্রণ সংশোধন করা প্রয়োজন। 
S్నరి aকণওজুন্না ভেণজল
হইত ; এই কারণ বশতঃ উক্ত পৰ্ব্বত “কাওয়া ডোল” নামে প্রসিদ্ধি লাভ করিয়াছে। (পশ্চিমাঞ্চলে ও পূর্ববঙ্গে কাককে কাওয়া বলে ) ।
বর্ণিত পৰ্ব্বতের প্রান্তদেশে, প্রাচীন কালের নিৰ্ম্মিত ভবনাদির কতকগুলি ধ্বংসাবশেষ দৃষ্টিপথে পতিত হয়। সেই সমুদয় পৰ্য্যবেক্ষণ করিয়া প্রত্নতত্ত্ববিৎ পণ্ডিতগণ অবধারণ করেন যে, শীলভদ্র নামক স্বনামখ্যাত বৌদ্ধ শ্রমণ কর্তৃক প্রতিষ্ঠিত তৎকালপ্রসিদ্ধ যে বৌদ্ধ বিহার ছিল, ঐ ভগ্নাবশেষনিচয় উক্ত বিহারেরই বিধ্বস্ত অংশ । §
উল্লিখিত বিহারের প্রতিষ্ঠা সম্বন্ধে এইরূপ কথিত আছে —ভারতবর্ষব্যাপী বৌদ্ধ ধৰ্ম্মের প্রচলন কালে, সমতট ( নিম্নবঙ্গ ) দেশস্থ রাজকুলোদ্ভব, বৌদ্ধধৰ্ম্মে অদ্বিতীয় পণ্ডিত খ্যাতনামা “শীলভদ্র”, মগধ দেশের অন্তর্গত স্বপ্রসিদ্ধ বৌদ্ধ তীর্থ “নালন্দ” নগরীতে বাস করিতেন। সেই সময়ে জনৈক বৌদ্ধবিদ্বেষী পণ্ডিত মগধ-দেশাধিপতির রাজসভায় উপস্থিত হইয়া উক্ত ধৰ্ম্মের বিরুদ্ধে বিচার করিবার অভিলাষ রাজসমীপে জ্ঞাপন করেন ।
বৌদ্ধধৰ্ম্মে শীলভদ্রের ব্যুৎপত্তির বিষয় পূৰ্ব্বাবধি সর্বত্র বিজ্ঞাত ছিল। এই জন্য তিনি মগধ-নরেশ কর্তৃক আহূত হইয়া রাজসভায় আগমন করিলে উল্লিখিত পণ্ডিতের সহিত ধৰ্ম্ম সম্বন্ধে বিচার করিতে আদিষ্ট হন । তথন তিনি রাজার আদেশ অনুসারে উক্ত বৌদ্ধদ্রোহী পণ্ডিতের সহিত বিচারে প্রবৃত্ত হইয়। বহু বাদানুবাদান্তে র্তাহাকে বিচারে পরাজিত করেন। কথিত আছে যে, এই বিচার উপলক্ষে বহু পণ্ডিত নিমন্ত্রিত হইয়া রাজসভায় উপস্থিত হইয়াছিলেন ।
এই প্রকারে শীলভদ্র বিচারে বিজয়লাভে সক্ষম হওয়াতে মগধাধিপতি অতিশয় সন্তুষ্ট হইয়া পুরস্কার স্বরূপ র্তাহাকে এক সমৃদ্ধিশালী জনপদ প্রদান করিতে অভিপ্রায় প্রকাশ করেন। প্রথমতঃ সংসারত্যাগী বৌদ্ধ ভিক্ষু শীলভদ্র এবংবিধ সংসার-মায়া-জড়িত পুরস্কার গ্রহণ করিতে স্বীকৃত হন নাই । কিন্তু মগধ নরেশ এই বিষয়ে তাহাকে বিশেষরূপ অনুরোধ করিলে, রাজানুজ্ঞা হেলন ভদ্রোচিত নহে এবং ধৃষ্টতা ও দাম্ভিকতার পরিচয় বিবেচনায়,

